
ސަލާމާއި ވެދުމާއި މި ޢީދުގެ ސަލާމް
        ސަލާމަތްކަމުގެ ހެޔޮ ސަލާމުން ސަލާމް

                ސަލާމަތްވި ދީނުގެ ސަލާމުން ސަލާމް
                          މަލާ ހުވަނދު އެކުލައި މި ޢީދުގެ ސަލާމް

ކިޔާ މަރުޙަބާ ޖައްވު ގުގުމާލަނީ
        އިޔާރުން މިހާރުން މި އަތު ގުޅުވަނީ

                ހިޔާދޭ މިދީނުގެ ސަލާމް އިއްވަނީ
                             ކިޔާށޭ ކުރާށޭ މި ޢީދުގެ ސަލާމް

އުފާވެރިވެ މުސްލިމްތަކުން ހިތްފުރޭ
        ވަފާތެރިވި ހިތްތައް މިރޫޙުން ދިރޭ

                ނަފާއިން ދެދޭހަށް މި މަންފާކުރޭ
                        ލަފާ ހެޔޮ ދަރިންނަށް މި ޢީދުގެ ސަލާމް


